ESTATUTOS DA ASOCIACION GALEGA DE PESCADORES SUBMARINOS RESPONSABLES

CAPITULO |
DA ASOCIACION EN XERAL

Artigo 1. Denominacién e natureza

Coa denominacion de “ASOCIACION GALEGA DE PESCADORES SUBMARINOS
RESPONSABLES" constitiese unha organizacién de natureza asociativa e sen animo de lucro, ao
amparo do disposto no artigo 22 da Constitucion Espafola, na Lei organica 1/2002, do 22 de
marzo, reguladora do dereito de asociacién e demais lexislacion aplicable

Art. 2 Personalidade e capacidade

A asociacion constituida ten personalidade xuridica propia e plena capacidade de obrar, podendo
realizar todos aqueles actos que sexan necesarios para o cumprimento da finalidade para a que foi
creada, con suxeicion ao establecido no ordenamento xuridico.

Artigo 3. Domicilio
A asociacion establece o seu domicilio social na ria Camifo Vello, n°® 20, localidade Cabral, C.P
36318, concello Vigo, teléfono 665368773, correo electronico agpesur@gmail.com

Artigo 4. Ambito de actuacion
O ambito territorial no que a asociacion vai a desenvolver principalmente as suas actividades é:
Autondmico

Artigo 5. Duracion
A asociacion constitiese por tempo indefinido e rexerase segundo os principios democraticos
contidos no marco da Constitucion e o resto do ordenamento xuridico.

Artigo 6. Fins
1. Son fins principais da asociacion:

-Defender o acceso responsable aos recursos mariinos para o autoconsumo, promovendo a
pesca submarina como unha practica sostible e en consoancia coas normativas pesqueiras,
e preservando as tradicions e a identidade cultural vinculadas ao mar.

-Protexer e conservar o medio marifo: fomentar a preservacion dos ecosistemas a través
de actividades de educacion e colaboracion con entidades publicas e privadas,
promovendo a sostibilidade e informando as autoridades de calquera actividade que poida
ameazar a saude mariia.

-Representar os intereses da comunidade de pescadores submarinos, ser a voz dos
pescadores submarinos ante as autoridades, organizaciéns e outros sectores, defendendo
un marco normativo que respecte e permita o desenvolvemento dunha pesca submarina
responsable, promovendo o diadlogo e a colaboracion en temas de sostibilidade,
conservacion e aproveitamento do medio marifno.

2. Para levar a cabo os seus fins, a asociacién podera organizar as seguintes actividades:

-Integrarse en plataformas, organismos e eventos que promovan o estudo e a proteccion
dos ecosistemas marinos, participando activamente en debates e reuniéns, a través da



asistencia aos mesmos.

-Unha comunicacion continua con autoridades, organizacions e outros colectivos
relacionados do ambito marino para representar e defender axeitadamente os intereses dos
membros da asociacion.

-Contar, cando sexa necesario, co apoio de expertos e profesionais para proxectos
especificos ou actividades permanentes, que contribian ao cumprimento dos obxectivos da
asociacion e defendan os intereses dos seus membros.

-Formalizar acordos con centros de investigacion, universidades e outras institucions
educativas ou cientificas, asi como recibir apoio de persoas fisicas ou xuridicas que
desexen ofrecer soporte técnico, social ou econdmico. Estas colaboracidons estaran
orientadas a promover estudos, actividades e proxectos que respalden a conservacion do
medio marifio e o desenvolvemento sostible da pesca submarina, sen que isto implique a
incorporacion destes colaboradores como membros da asociacion.

Os beneficios que se obtefian por calquera concepto destinaranse exclusivamente 6 cumprimento
destes fins, sen que se poidan repartir entre as persoas asociadas nin outras persoas fisicas ou
xuridicas con interese lucrativo.

CAPITULO I
DAS PERSOAS ASOCIADAS

Artigo 7. Requisitos

1. Para adquirir a condiciéon de persoa asociada requirese ser persoa fisica ou xuridica e ter
interese no desenvolvemento dos fins da asociacion.

2. As persoas fisicas deben ser maiores de idade ou menores emancipadas con capacidade de
obrar e non estar suxeitas a inhabilitacion ou condicion legal para o exercicio do dereito.

3. As persoas menores de mais de 14 anos non emancipadas necesitan o consentimento,
documentalmente acreditado, das persoas que deban suplir a sua capacidade.

4. As persoas xuridicas de natureza asociativa requiriran o acordo expreso do seu érgano
competente, e as de natureza institucional, o acordo do seu érgano reitor.

Artigo 8. Clases de persoas asociadas
Dentro da asociacion poderan existir as seguintes clases de persoas asociadas:
a. Fundadoras, aquelas que subscribiron a acta fundacional.
b. De numero, aquelas que ingresaron con posterioridade & subscricién da acta fundacional.
c. De honra, aquelas que, polos seus méritos persoais ou profesionais ou por ter contribuido
de xeito relevante ao desenvolvemento da asociacion, sexan nomeadas pola asemblea
xeral.

Artigo 9. Perda da condicion de persoa asociada
1. A condicién de persoa asociada pérdese:
» Por vontade propia, que se fara efectiva mediante presentaciéon de renuncia, por escrito
ante a xunta directiva e dirixida a secretaria da asociacion. A renuncia tera efectos desde
a data da sua presentacion.
+ Por falta de pagamento de 2 cotas, que sera efectiva desde a notificacion do acordo
adoptado pola xunta directiva, a persoa interesada.
A persoa que perdese a sua condicion de asociada polo suposto sinalado no apartado
anterior, podera ser rehabilitada na sua condicién de asociada, se no prazo de seis meses



desde a notificacion abonase as cotas pendentes de pago.

* Por incumprimento dos presentes estatutos ou dos acordos validamente adoptados polos
organos da asociacion, asi como pola realizacibn de acciéns que prexudiquen
gravemente os intereses da asociacion.

» Por falecemento da persoa fisica ou extincion da persoa xuridica.

» Por reincidencia na vulneracién da normativa sancionadora da pesca submarina por parte
dos asociados, sera motivo da perda da condicion, asi como da perda do cargo dentro da
mesma. Entenderase a reincidencia como a repeticién da sancion dentro dun prazo de 24
meses naturais, contados a partir da data da primeira infraccion.

2.- A expulsion de persoas asociadas nos supostos dos apartados b) e c¢) do paragrafo anterior,
sera acordada pola xunta directiva, logo da audiencia da persoa interesada. O acordo de expulsion
debera ser ratificado pola asemblea xeral extraordinaria e contra a sua resoluciéon poderase
recorrer ante a xurisdicion ordinaria.

Artigo 10. Dereitos
1. As persoas asociadas tefien os seguintes dereitos:

» Participar nas actividades da asociacion

» Ser electoras e elixibles para os cargos dos 6rganos de goberno.

» Participar nas asembleas con voz e voto.

» Recibir informacion da composicion dos 6rganos de representacion da asociacion, do seu
estado de contas e do desenvolvemento da sua actividade.

» Acceder a documentacion da asociacion a través dos érganos de representacion.

» Ser oidas con caracter previo a adopcion de medidas disciplinarias contra elas e ser
informadas dos feitos que dean lugar as ditas medidas, debendo motivarse o acordo que,
no seu caso, impofia a sancion.

* Impugnar os acordos dos drganos da asociacidén que estime contrarios a lei ou 6s
estatutos.

2. Non poderan exercer o dereito de sufraxio activo e pasivo as persoas asociadas que non estean
ao dia no pagamento das cotas sociais.

3. As persoas asociadas de honra non interviran na direccion da asociacién nin nos 6rganos de
representacion desta; poderan asistir as asembleas con voz, pero sen voto; e estaran exentas de
obrigas.

Artigo 11. Obrigas
Son obrigas das persoas asociadas:
» Cumprir os presentes estatutos e os acordos validamente adoptados polos érganos de
goberno e representacion da asociacion.
» Pagar as cotas que de conformidade cos estatutos, se establezan.
» Desempenar as obrigas inherentes aos cargos para as que foron elixidas.
» Asistir as asembleas e demais actos organizados pola asociacion.

Artigo 12. Responsabilidade

A asociacion non se fai responsable do incumprimento das leis por parte dos seus membros.
Calquera infraccidon legal cometida por un asociado sera da sua exclusiva responsabilidade,
gquedando exenta a asociacion de calquera implicacidn ou consecuencia derivada de tales actos.
Esta disposicion garante a independencia da entidade respecto das actuaciéns individuais dos



seus membros.

~ CAPiTULO NI ]
DOS ORGANOS DA ASOCIACION

Artigo 13. Organizacién da asociacion

O drgano de goberno da asociacion € a asemblea xeral e o érgano de representacién é a xunta
directiva, que adoptaran os seus acordos de conformidade co principio maioritario ou de
democracia interna.

Artigo 14. Asemblea xeral
A asemblea xeral € o érgano supremo de goberno da asociacién e esta integrada por todas as
persoas asociadas.

Artigo 15. Reunioéns: clases e convocatoria

1. As reunions da asemblea xeral poden ser ordinarias ou extraordinarias.

A reunion ordinaria celebrarase como minimo unha vez o ano dentro dos catro meses seguintes ao
peche do exercicio econdémico.

As reunions extraordinarias celebraranse cando as circunstancias o aconsellen, cantas veces o
acorde a xunta directiva ou cando o soliciten por escrito o 10% das persoas asociadas.

2. As convocatorias realizaranse por escrito sinalando o lugar, dia e hora da reunion, asi como a
orde do dia. Entre a publicacién ou notificacién da convocatoria e a data da celebracién da
asemblea en primeira convocatoria debe mediar como minimo un prazo de quince dias naturais.

3. A documentacion e informacién sobre as materias incluidas na orde do dia, estara a disposicion
das persoas asociadas na secretaria da asociacion, cunha antelacién minima de quince dias
naturais a celebracion da asemblea.

Artigo 16. Constitucion e quérum de convocatoria

As asembleas xerais, tanto ordinarias como extraordinarias, quedaran validamente constituidas
sempre que concorran un terzo das persoas asociadas presentes ou representadas, na primeira
convocatoria ou, transcorrida media hora, en segunda convocatoria, con calquera numero de
asistentes con dereito a voto. En todo caso, teran que estar presentes as persoas que ostentan a
presidencia e a secretaria ou persoas que as substituan.

A asemblea Xeral poderase convocar, constituir, celebrar as suas sesions e adoptar acordos de
forma presencial ou a distancia.

Nas sesidns que se celebren a distancia, as persoas participantes poderan encontrarse en
distintos lugares sempre que se asegure por medios electronicos, considerandose como tales os
telefonicos e audiovisuais, a sua identidade, o contido das stias manifestacions, o momento en que
estas se producen, asi como a interactividade e intercomunicacion entre elas en tempo real e a
dispoiiibilidade dos medios durante a sesion. Entre outros, consideraranse incluidos entre os
medios electronicos validos o correo electréonico, as audioconferencias e as videoconferencias.

Nas reunion a distancia, os acordos entenderanse adoptados na sede da asociacion.

Artigo 17. Facultades da asemblea xeral ordinaria



Seran competencias da asemblea xeral ordinaria:
* Examinar e aprobar as contas e balances do exercicio anterior.
* Aprobar os orzamentos de ingresos e gastos para cada exercicio, e o plan de actividades.
+ Examinar e aprobar as cotas das persoas asociadas, a proposta da xunta directiva.
» Elixir e cesar as persoas integrantes da xunta directiva.
» Aprobar a incorporacion ou separacién a unha federacion.
» Solicitar a declaracién de utilidade publica da asociacion.
» Aprobar o regulamento de réxime interno da asociacion.

Artigo 18. Facultades da asemblea xeral extraordinaria
Seran competencias da asemblea xeral extraordinaria:
* Modificar os estatutos da asociacion, incluido o cambio de domicilio.
* Acordar a transformacién da asociacion.
» Acordar a fusion da asociacion.
» Acordar a disolucion da asociacion e designar as persoas liquidadoras.
* As que sendo competencia da asemblea xeral ordinaria, por razéns de urxencia ou
necesidade, non poidan agardar a sua convocatoria.
» Tobdalas non conferidas expresamente a asemblea xeral ordinaria ou a xunta directiva.

Artigo 19. Adopcién de acordos

1. Os acordos da asemblea xeral adoptaranse por maioria simple das persoas presentes ou
representadas, cando os votos afirmativos superen aos negativos, non sendo computables a estes
efectos os votos nulos, en branco nin as abstencions.

2. Sera necesaria a maioria absoluta dos votos emitidos, que resultara cando os votos afirmativos
superen a metade das persoas presentes ou representadas, para adoptar os seguintes acordos:

» Designacion de membros da xunta directiva

» Acordo para constituir federacions e para integrarse ou separarse delas

» Disolucién da asociacion.

* Modificacion dos estatutos, incluido o cambio de domicilio social.

» Disposicion ou alleamento de bens.

* Remuneracién das persoas que integran os érganos de representacion.

3. Os acordos adoptados conforme &s preceptos anteriores obrigaran a todas as persoas
asociadas, incluso as non asistentes.

Artigo 20 A xunta directiva: Composicion

1. A xunta directiva é o 6rgano de representacion que xestiona e representa os intereses da
Asociaciéon de acordo coas disposicions e directivas da asemblea xeral.

Estara formada por: Presidente/a, Vicepresidente/a, Secretario/a, Tesoureiro/a e Vogais,
designados pola asemblea xeral entre as persoas asociadas maiores de idade, en pleno uso dos
seus dereitos civis que non estean incursas en motivos de incompatibilidade legalmente
establecidos.

2. A duracion do seu mandato sera de 2 anos, podendo ser obxecto de sucesivas reeleccions.
3. Os cargos que componen a xunta directiva seran desempefiados de forma gratuita, sen

prexuizo do dereito ao reembolso dos gastos debidamente xustificados en que poidan incorrer por
actuacions relacionadas coa asociacion.



4. Os cargos da xunta directiva cesaran na sua funcién por:

a) Morte ou declaracion de falecemento da persoa fisica ou extinciéon da persoa xuridica

b) Incapacidade, inhabilitacion ou incompatibilidade, de acordo co establecido no
ordenamento xuridico

c¢) Resolucién xudicial.

d) Renuncia voluntaria.

e) Perda da condicion de persoa asociada.

f) Incumprimento das obrigas que tiveran encomendadas.

g) Transcurso do periodo do seu mandato. Neste caso e en tanto non se proceda a eleccién
da nova xunta directiva, aquela continuara en funciéns ata a designacion das novas
persoas titulares.

5. De producirse vacantes na xunta directiva, estas seran desempefadas provisoriamente polas
restantes persoas integrantes, ata a eleccién definitiva pola asemblea xeral.

Artigo 21. Reunidns e acordos
1. A xunta directiva sera convocada pola presidencia, a iniciativa propia ou a peticion de calquera
dos seus compofientes.

2. Para estar validamente constituida deberan estar presentes, a metade mais un dos seus
membros e, en todo caso, as persoas titulares da presidencia e a secretaria ou as persoas que as
substitaan.

3. Para que os acordos da xunta directiva sexan validos, deberan ser adoptados pola maioria de
votos das asistentes. Os empates seran dirimidos mediante voto de calidade da Presidencia.

4. A xunta directiva poderase convocar, constituir, celebrar as suas sesiéns e adoptar acordos de
forma presencial ou a distancia.

Nas sesions que se celebren a distancia, as persoas titulares da xunta directiva poderan
encontrarse en distintos lugares sempre que se asegure por medios electrénicos, considerandose
como tales os telefonicos e audiovisuais, a sua identidade, o contido das stias manifestacions, o
momento en que estas se producen, asi como a interactividade e intercomunicacion entre elas en
tempo real e a dispofiibilidade dos medios durante a sesion. Entre outros, consideraranse incluidos
entre os medios electronicos validos o correo electronico, as audioconferencias e as
videoconferencias.

Nas reunion a distancia, os acordos entenderanse adoptados na sede da asociacion.

Artigo 22. Facultades da xunta directiva
A xunta directiva tera as seguintes atribucions:
* Programar e dirixir as actividades asociativas
* Levar a xestién administrativa e econémica da asociacion.
» Executar os acordos da asemblea.
+ Someter & aprobacion da asemblea xeral o orzamento anual de ingresos e gastos, asi
como o estado de contas do ano anterior.
» Convocar e fixar as datas das asembleas.
* Propofierlle a asemblea xeral a fixacién de cotas ordinarias e extraordinarias para as
persoas asociadas.
» Designar as comisions de traballo ou secciéns que se estimen oportunas para o bo



funcionamento da asociacion.

Ditar normas interiores de organizacion e exercer cantas funcidbns non estean
expresamente asignadas a asemblea xeral.

Resolver as solicitudes de ingreso das persoas asociadas.

Propofier o plan de actividades da asociaciéon a asemblea xeral para a sua aprobacion,
impulsando e dirixindo as suas tarefas.

Resolver os procedementos disciplinarios que se instraan.

Artigo 23. Obrigas documentais
A asociacion dispora dos seguintes documentos, que estaran a disposicién de todas as persoas
asociadas:

Unha relacién actualizada de persoas asociadas.

Documentaciéon contable que permitan obter a imaxe fiel do patrimonio, do resultado e da
situacion financeira da entidade, asi como das actividades realizadas. Tal contabilidade
levarase de conformidade coa normativa especifica que resulte de aplicacion.

Inventario dos seus bens.

Libro de actas das reunions dos seus érganos de goberno e representacion.

Artigo 24. Presidente/a
A persoa titular da presidencia tera as seguintes atribucions:

a.
b.

c.
d.
e.

Representar legalmente a asociacion perante calquera organismo publico ou privado.
Convocar e presidir as sesiéns que celebre a xunta directiva e a asemblea xeral, dirixir as
deliberaciéns dunha e outra, e decidir con voto de calidade os casos de empate de votos.
Ordenar a execucion dos acordos adoptados pola xunta directiva e a asemblea xeral.
Ordenar os pagamentos acordados validamente.

Asinar as actas, certificados, pagamentos e outros documentos da asociacion xunto coa
persoa que ostenta a secretaria ou membro da xunta directiva a quen lle corresponda a
elaboracion do documento de que se trate.

Artigo 25. Vicepresidente/a

A persoa titular da vicepresidencia realizara as funciéns da presidencia nos casos de ausencia ou
enfermidade, podendo tamén actuar en representacion da asociacion nos supostos en que asi se
acorde pola xunta directiva ou pola asemblea xeral.

Artigo 26. Secretario/a
1. A persoa titular da secretaria tera as seguintes atribucions:

Tramitar as solicitudes de ingreso na asociacion e formalizar as inscriciéns de altas e
baixas das persoas asociadas.

Dirixir as actividades sociais e a administracion da asociacion.

Formalizar as convocatorias de reunion por orde da presidencia e redactar as actas
correspondentes

Expedir certificaciéons dos acordos co visto e prace da presidencia, asi como emitir
informes.

Redactar o inventario de bens da asociacion.

Custodia do arquivo de libros e documentos da asociacion.

Cumprir coas demais obrigas documentais nos termos que legalmente corresponda.

2. A persoa titular da secretaria, nos casos de ausencia ou enfermidade, sera substituida por outro
membro da xunta directiva designado pola Presidencia.



Artigo 27. Tesoureiro/a
1. A persoa titular da tesoureria tera as seguintes atribucions:
* Recadar e custodiar os fondos pertencentes a asociacién, custodialos e investilos na
forma acordada pola xunta directiva e a asemblea xeral.
* Intervir coa sua sinatura todos os documentos de cobros e pagos co visto e conforme da
presidencia.
* Dar cumprimento as ordes de pagamento que expida a presidencia.
» Elaboracién do anteproxecto de orzamentos para a sua aprobacion.
* Levar os libros de contabilidade da asociacién e elaborar as contas anuais para a sua
aprobacioén pola asemblea.
» Calquera outras funcidons propias de tesoureria como a responsabilidade da xestidon
econdémico financeira da asociacion.

Artigo 28 Vogais
Teran as obrigas propias do seu cargo, e aqueloutras que lles sexan encomendadas, tales como
realizar programas e estudos con caracter xeral ou en areas de actuacién determinadas.

~ CAPITULO IV
REXIME ECONOMICO

Artigo 29. Patrimonio inicial

A asociacion no momento de iniciar as suas actividades dispon dun patrimonio de 0 euros. O
peche do exercicio econémico coincidira co ano natural, e tera lugar o dia 31 de decembro de cada
ano.

Artigo 30 Recursos econdmicos
A asociacion manterase dos seguintes recursos:
* As cotas periédicas das persoas asociadas.
* As cotas extraordinarias que propofia a xunta directiva e sexan aprobadas pola asemblea
xeral.
* As doazéns ou subvencions que poidan conceder 6rganos publicos, entidades privadas ou
particulares.
» Os ingresos que se poidan recibir polo desenvolvemento das actividades da asociacion.
» Calquera outro ingreso admitido pola normativa vixente para actividades non lucrativas.

Artigo 31. Contas anuais

1. Anualmente, con referencia ao ultimo dia do exercicio econdmico, elaboraranse as contas
anuais, expresivas da situacion patrimonial e contable da asociacion, asi como unha memoria das
actividades realizadas. Esta documentaciéon estara a disposicion das persoas asociadas, durante
un prazo non inferior a 15 dias ao sinalado para a sua aprobacién en asemblea.

2. A Xunta directiva levara os correspondentes libros de contabilidade, que permitan obter unha
imaxe fiel do patrimonio, o resultado e a situacion financeira da asociacion.

Artigo 32. Destino de ingresos a fins da asociacion

Como entidade sen animo de lucro, os beneficios obtidos derivados do exercicio de actividades
econdmicas, incluidas as prestacions de servizos, destinaranse exclusivamente ao cumprimento
dos fins da asociacién. En ningun caso, estes beneficios poderan ser repartidos entre as persoas
asociadas ou calquera outra persoa fisica ou xuridica con interese lucrativo.



CAPITULO V
DO REGULAMENTO DE REXIME INTERNO

Artigo 33. Regulamento de réxime interno

Por acordo da asemblea xeral pode aprobarse un regulamento de réxime interno, que
desenvolvera aquelas materias non contempladas directamente nestes estatutos.

O funcionamento interno da asociacion estara sometido ao ordenamento xurisdicional civil.

) CAPITULO VI )
DISOLUCION E LIQUIDACION DA ASOCIACION

Artigo 34. Disolucion
A asociacion disolverase polas seguintes causas:
» Por acordo adoptado por maioria cualificada en asemblea xeral extraordinaria.
* Polas causas que se determinan no art. 39 do Cadigo Civil.
* Por sentenza xudicial firme.
» Polas demais causas que se determinen nos presentes estatutos.

Artigo 35. Liquidacion
1. Acordada a disolucién da asociacién, abrese o periodo de liquidacion, ata o fin do cal a entidade
conservara a sua personalidade xuridica.
2. As persoas membros da xunta directiva no momento da disolucion convértense en liquidadoras,
salvo designacion expresa de liquidadoras pola asemblea xeral ou por autoridade competente.
3. Corresponde as persoas liquidadoras:
* Velar pola integridade do patrimonio da asociacion.
» Concluir as operacions pendentes e efectuar as novas que sexan precisas para a
liquidacion.
» Cobrar os créditos da Asociacion.
» Liquidar o patrimonio e pagar as persoas acredoras.
» Destinar o haber resultante da liquidacion aos fins previstos no acordo de disolucién ou nos
estatutos, que non desvirtlen a sua natureza non lucrativa.
+ Solicitar a baixa da asociacion e cancelacion de asentos rexistrais.

4. A solicitude de inscricién da disolucién da asociacién no rexistro acompafarase do xustificante
acreditativo do destino dos bens resultantes da liquidacion.

DISPOSICION ADICIONAL
En todo canto non estea previsto nos presentes Estatutos se aplicara a Lei Organica 1/2002, do 22
de marzo, reguladora do Dereito de Asociacion e demais disposicions complementarias.

En Soutomaior, a 8 de Novembro de 2024

(Sinatura de todas as persoas promotoras da asociacion)



NO CASO DE CREAR SECCIONS NO SEO DA ASOCIACION PODERANSE INCLUIR ESTES
ARTIGOS:

Artigo _. As seccidns
* Mediante acordo da asemblea xeral, a asociacion podera constituir seccions dedicadas a
materias ou actividades especificas comprendidas nos fins da asociacion, tales como:
deportivas, recreativas, culturais, asistenciais ou xuvenis, coa fin de establecer grupos
especializados nas distintas actividades da asociacion.
* As persoas asociadas interesadas presentaran 4 asemblea xeral da Asociacion para a sua
aprobacién unha solicitude da sua constitucion, xunto cunha lista dos membros interesados
en formar parte dela.

* A seccién, como tal, carece de personalidade xuridica.

Artigo _. Seccion Xuvenil

Constituese unha seccion xuvenil, @ que se incorporaran asociados e asociadas que cumpran os
requisitos establecidos na Lei organica 1/1996, de 15 de xaneiro, de proteccion xuridica do menor
e do Real decreto 397/1988, de 22 de abril, polo que se regula a inscricidn rexistral de asociacions
xuvenis.

Para formar parte da seccion xuvenil &€ necesario ter 14 anos cumpridos e 30 sen cumprir.

Artigo _. Seccién Deportiva

Constituese unha seccion deportiva, a que se incorporaran asociados e asociadas que cumpran 0s
requisitos establecidos na Lei 3/2012, de 2 de abril do deporte de Galicia, e no Decreto 85/2014,
do 3 de xullo, polo que se aproba o Regulamento do rexistro de entidades deportivas de Galicia .



